
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
গেজেটের পাতায় জনমত আহ্বান করিবেন; সুযোগ পাওয়া গেলে বিশেষজ্ঞদের সঙ্গে পরামর্শ করিতে হইবে। আর দুর্ভাগ্যক্রমে যদি এ কাজের দায়িত্ব কোনও বেসরকারী কোম্পানীর হাতে ছাড়িয়া দিতে হয় তাহা হইলে শুধু ইংলণ্ডেই নয়, অন্যান্য পাশ্চাত্ত্য দেশেও টেণ্ডারের জন্য বিজ্ঞাপন দেওয়া স্থির হইবে আশা করি। ইহা সময়সাপেক্ষ আর সেইজন্যই যত শীঘ্র সম্ভব একটা সিদ্ধান্তে উপনীত হওয়া বাঞ্ছনীয়। পৌরসভার অধীনে আনার প্রস্তাব আলোচনার কালে উপজাত জিনিসগুলিকে ব্যবসায়িক উদ্দেশ্যে কাজে লাগাইবার সম্ভাবনার বিষয়টি দৃষ্টি এড়াইয়া যাওয়া উচিত নয়।

 নূতন সব রাস্তায়—বিশেষতঃ যে সব অঞ্চল কর্পোরেশনের অধীনে আসিয়াছে সেগুলিতে বৈদ্যুতীকরণের নীতি আমি আন্তরিকভাবে অনুমোদন করি। জানি না C. E. S. Corporation-এর নিকট হইতে বিদ্যুৎ ক্রয় করিয়া Central Office, Market ইত্যাদিতে আলোর ব্যবস্থা করিলে আমাদের বিশেষ কোনও সুবিধা হইবে কিনা। যতক্ষণ না খরচ কমানো যায় বা বৃহত্তর কোনও সুবিধা লাভ হয় ততক্ষণ বিভাগীয় কাজে উহা ব্যবহার করা সঙ্গত নয়; উহার দ্বারা লাইটিং সুপারিণ্টেণ্ডেণ্টের বেতন বৃদ্ধির দাবীকেই জোরদার করা হইবে।

 রাস্তার কুকুর মারিবার জন্য lethal chamber scheme বাস্তবে রূপায়িত হইয়াছে বলিয়া মনে হয় না। বিষয়টি এখন কি অবস্থায় রহিয়াছে?

 আশা করি আপনি ঠাণ্ডাঘর পরিকল্পনাটি সহজে ত্যাগ করিবেন না। যদি দরকার মনে করেন—মাছ, মাংস ও ফল ব্যবসায়ীদের সহিত পরামর্শ করিতে পারেন—যন্ত্রটি বসিলে তাঁহারা লাভবান হইবেন কিনা। যদি তাঁহারা লাভবান হন তাহা হইলে বর্দ্ধিত ব্যয় মিটাইতে উহা ব্যবহারের জন্য ভাড়া খাটাইতে পারি।

		 এই পাতা শেষ সম্পাদিত হয়েছে ১৪:৫৮টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

